
GOUVENE HOCHUL ANONSE FINISMAN PWOJE KORIDO ROOSEVELT DRIVE LA
NAN PAK ETA SARATOGA SPA

Pwojé 4.2 milyon dola enkopore Sekirite Piblik, nouvo ekipman pou vizite yo,
rezistans ak prezévasyon istorik

Jesyon dlo lapli a genyen ladan amelyore abita pwason twit endijen nan Geyser
Creek

Jodi a, Gouvené Kathy Hochul te anonse finisman konstriksyon yon redevliopman 4.2
milyon dola Roosevelt Drive nan Pak Eta Saratoga Spa (Saratoga Spa State Park).
Pwoje a amelyore sekirite transpo nan pak la le li ajoute chemen pou pyeton ak bisiklet
ki adjasan ak twonson ki pi okipe pak la, ki konekte Avenue of the Pines ak teren golf,
pisin, zon piknik, ak Saldeben Roosevelt yo ak Spa.

"Nou kontinye fé envestisman enpotan ki amelyore estati Saratoga Springs kom yon
destinasyon Iwazi, touristik ak istorik klas mondyal", Gouvéne Hochul te deklare.
"Amelyorasyon sa yo fe Pak Eta Saratoga Spa vin pi an sekirite ak pi agreyab pou
pyeton yo ak siklis yo menm jan epi yo pral ede akeyi vizité yo nan espas veét, istwa, ak
espektak pak la pou ane k ap vini yo."

Yo elwanye wout la ak akad klasik yo, sa ki kreye espas pou yon gwo patyo sikilé. Se
yon nouvo kote rasanbleman pou fanmi ak zanmi yo pou komanse eksplorasyon yo sou
sa pak la gen pou ofri. Na kad inisyativ Park of the Arts la, amelyorasyon korido yo
make yon 10t etap enpotan nan restorasyon kanpis Moniman Istorik Nasyonal la. Pwoje
a elaji tou pakin pou Spa Little Theatre plis atraksyon Iwazi ak Kiltirel Kanpis Roosevelt
la epi founi nouvo estasyon rechaj EV.

Nouvo Welcome Terrace la, ke yo rele The Arcade (Akad la), sitiye nan antre kanpis
newo klasik Roosevelt Pak Eta Saratoga Spa. Li pral prezante yon sek an ban yo kreye
plas ideyal pou vizité pak yo sosyalize, detann, ak pwofite anviwdonman pa yo. Pou yon
tan limite, moun yo ka adopte ak dedye youn nan ban sa yo.

Nouvo karakteristik jesyon dlo lapli pral ede pwoteje kalite dlo, estabilize tanperati dlo a,
ak amelyore abita pwason twit fontén nan Geyser Creek. Sa yo enkli enstale chanm dlo
lapli anba té ak asfalt ki pemeyab nan pakin ki elaji a pou filtre dlo lapli epi pémet li



enfiltre tou dousman pou li tounen nan té a, sa k ap diminye sikilasyon dlo lapli ak
sedimantasyon k ap koule nan Geyser Creek.

Komise Pak Eta yo, Erik Kulleseid te deklare, "Sa gen sélman nef mwa, nou te
anonse pwoje sa a, ki te sipote pa envestisman istorik Gouvene Hochul, pou vréman fe
Pak Eta Saratoga Spa vin Park of the Arts (Pak Atistik). Soutni pa sipo federal la, pwojé
Roosevelt Drive la pral bay oryantasyon amelyore, sekirite pou pyeton yo, ak jesyon dlo
lapli amelyore Nou kontinye adapte ak chanjman klimatik yo epi pwoteje ak amelyore
bél jwayo sa a nan sistém pak eta nou an pou pwochen 100 ane yo."

Sipote pa alafwa Senate Ameriken yo, Lidé Majorite Chuck Schumer ak Kirsten
Gillibrand, ak Manm Kongre Paul Tonko, fon federal yo garanti yo ranfose bote natirel
ak opotinite lwazi yo. Envestisman sa a pral rann pak la pi aksesib, pi fasil pou moun ka
mache, ap monte bisiklet, epi pi an sekirite pou vizite yo ak fanmi yo jwi.

Senaté Chuck Schumer te deklare, "Saratoga Spa State Park se youn nan vre bel pye
nan Rejyon Kapital la, epi avek finisman pwojé redeviopman revolisyoné sa a, yo pral
prezeve bote natirel li pandana anpil jenerasyon epi opotinite lwazi li yo pral pi aksesib
pase anvan. Avék nouvo chemen pou pyeton ak pou monte bisikléet pou konekte
ekipman pak la, nouvo Roosevelt Drive ki amelyore a pral pwoteje bote natirel pak la,
epi fé pak la vin pi aksesib pou pyeton, pou moute bisiklét, epi pi an sekirite pou vizité
yo ak fanmi yo jwi—jis atan pou yon Iot sezon ete ki okipe nan Saratoga. Mwen fyé pou
m ede bay finansman federal pou pwojé sa a epi felisite Gouvene Hochul pou angajman
solid li pou prezéve anviwonman nou yo ak ranfose fakte ekonomik yo nan no Eta a
New York."

Senaté Kirsten Gillibrand te deklare, "Li enpotan anpil pou vizité yo ka jwenn akse
san danje ak bote natirel Pak Eta Saratoga Spa ak opotinite lwazi yo. Sa a se yon
envestisman enpotan ki pral ede revitalize pak la, amelyore sekirite transpo ak atire plis
vizite ki soti toupatou nan eta a ak Iot kote. Pak Eta yo se youn nan pi gwo trezo New
York, epi mwen pral kontinye goumen pou jwenn resous pou asire yo an sekirite pou
vizitv yo jwi."

Reprezantan Paul Tonko te deklare, "Mwen kontan anpil pou m selebre finisman rapid
pwoje sa a ki pral amelyore repitasyon Saratoga Springs kom yon destinasyon pou Kilti
ak amizman. Efo sa a se yon etap solid pou revitalize Pak Eta Saratoga Spa, ki pi
popilé nan mond lan, sa k ap amelyore sekirite pou alafwa siklis yo ak pou pyeton yo
pandan y ap amelyore kalite dlo pou pak la ak bét sovaj endijen li yo. Avek envestisman
sa a, mwen gen konfyans ke Pak Eta Saratoga Spa pral rete yon mote ekonomik
enpotan pou rejyon nou an."

Senate Eta a, James Tedisco, te deklare, "Li tré apwopwiye ke pandan n ap komanse
Mwa Pak ak Lwazi Nasyonal la an jiyé a, pou ansanm nou kapab anonse finisman
Pwoje Korido Roosevelt Drive la pou amelyore sekirite transpo ak akse pou mache ak
moute bisiklet nan Pak Eta Saratoga Spa, ki se yon vré jwayo nan 44em Distri Sena Eta
New York la."



Manm Asanble Carrie Woerner te deklare, "Mwen kontan deske Pwojé Korido
Roosevelt Drive la fini kounye a. Gras a yon |6t chemen otou wout ki pi okipe nan pak
la, kounye a li se yon destinasyon ki pi an sekirite epi ki pi aksesib pandan tout ane a
epi li sevi kom yon 16t omaj pou Franklin D. Roosevelt, sel prezidan ameriken ki te sou
chéz woulant nou an, ki pote non li ki se Roosevelt Drive la. Mwen ankouraje tout moun
pou yo fé eksperyans péspnél envestisman enpotan gouvenman federal nou an fé nan
Pa Eta Saratoga Spa nou renmen anpil la. Jiye se Mwa Lwazi ak Pak Nasyonal
apretou!”

Majistra Saratoga Springs lan, Ron Kim, te deklare, "Mwen kontan anpil pou sikse
redevlopman Roosevelt Drive la. Finisman pwoje sa a pral amelyore pwop plan
'‘Complete Streets' (Lari Konple) vil la paske li pral konekte ak wout pou bisiklét ak
twotwa pou pyeton yo deyo Pak Eta a. Mwen pa gen dout ke rezidan lokal yo ak vizité
yo pral kontan pwofite avantaj amelyorasyon sa yo espesyalman pandan bel mwa ete
nou yo."

Inisyativ Park of the Arts la anvizaje Pak Eta Saratoga Spa kom yon destinasyon
mondyal inik pou prezantasyon, pwogramasyon, ak aprantisaj atistik milti-disipliné
atrave re-itilizasyon adaptif estrikti Moniman Nasyonal Istorik la, nan yon anviwonman
natirél espektakilé ki mezire 911 ekta. Atrave kolaborasyon ak oganizasyon kiltirél ak
edikatif yo, antrepriz lwazi, ak biznis prive, Eta New York yo pral kreye yon destinasyon
pou aktivite touristik atistik ak kiltirél inik nan youn nan pak prensipal Eta New York.

Finansman pou pwojé a te soti nan finansman kapital New York Works ansanm ak 1.2
milyon dola nan Fon Konsévasyon Te ak Dlo (Land and Water Conservation Fund)
federal la. Anplis de sa, sipoté Pak Eta Saratoga Spa yo ap travay sou yon nouvo
pwogram pou dedye ban nan pak la pou ranmase lajan pou pwochen pwojé akseé yo,
amelyorasyon nan yon nouvo gid istwa ak |0t envestisman kapital. Sa yo ta enkli yon
ranplasman twati an adwaz nan Gideon Putnam; reyabilitasyon gwo abri piknik
(Columbia ak Orenda); Restorasyon Parapét Izin Anbouteyaj (Mize Otomobil);
Amelyorasyon Sekirite SPAC (Pos nan Antre Biyetri Route 50). Live Nation déenyeman
te fé amelyorasyon nan Kabin Esey nan Koulis yo ak reyabilitasyon Waf Chajman pou
Atis Entepret/Egzekitan yo.

Biwo Pak, Lwazi ak Prezevasyon Istorik Eta New York la sipevize plis pase 250 pak, sit
istorik, santye rekreyatif, téren golf, ansman bato ak plis anko, ki te vizite pa plis pase
79 milyon moun chak ane. Pou plis enfomasyon sou nenpot nan zon lwazi sa yo, vizite
www.parks.ny.gov, telechaje aplikasyon mobil gratis NY State Parks Explorer a oswa
rele 518.474.0456. Epitou, konekte sou Facebook, Instagram ak Twitter.

